
Numri i lëndës: 2021:053269 

Datë: 26.02.2024 

Numri i dokumentit:     05376775 

P.nr.97/21 

NË EMËR TË POPULLIT 

 

GJYKATA THEMELORE PEJË - DEGA NË KLINË, Departamenti i Përgjithshëm - Divizioni 

Penal, Gjyqtarja e vetme gjykuese Sabrije Rraci, me bashkëpunëtoren profesionale Selvije 

Morina, në çështjen penale kundër të pandehurit D (N) D, nga fsh. B.K e M, i akuzuar për shkak 

të veprës penale Sulm ndaj personit zyrtar nga neni 402 par 3 lidhur me par.1 të KPRK-së, dhe 

veprës penale Asgjësimi apo dëmtim i pasurisë nga neni 321 par 1 të KPRK-së, sipas aktakuzës 

së Prokurorisë Themelore në Pejë, PP//II nr.../... e dt. 06.04.2021, pas përfundimit të shqyrtimit 

fillestar publik të mbajtur me dt. 25.01.2024, në praninë e Prokurorit të shtetit Dorian Juniku, 

nga Prokuroria Themelore në Pejë, të pandehurit dhe mbrojtëses së tij të caktuar sipas detyrës 

zyrtare Av.Miranda Avdyli, më dt. 26.01.2024, shpalli ndërsa me datën: 26.02.2024 e përpiloi 

me shkrim këtë: 

 

A K T GJ Y K I M 

Ndaj: 

Të pandehurit: D.D, i lindur me .... , në M. tani me banim në fshatin B. K. e M., i biri i N. dhe 

nënës F., e vajzërisë M., i pa punë, i martuar, baba i tre, i gjendjes së dobët ekonomike, ka të 

kryer shkollën fillore, me profesion automekanik,  i identifikuar ne baze te letërnjoftimit  me 

nr......., i nacionalitetit Shqiptar, Shtetas i Republikës së Kosovës, me numër të telefonit ....., 

recidivist i përgjithshëm, ka qenë në ndalim policor me datën ....., në ora ...., ndërsa tani mbrohet 

ne liri. 

 

ËSHTË FAJTOR 

Për shkak se:  

I. Me datën ...., rreth orë ...., në rrugën magjistrale Pejë-Prishtinë, në fshatin D. K. e K, pikërisht 

përball separacionit “M”, me dashje sulmon personin zyrtar policin, të dëmtuarin B. , të cilit i 



 Numri i lëndës: 2021:053269 
 Datë: 26.02.2024 
 Numri i dokumentit: 05376775 
 

2 (8)  

   
2
0
2
1
:0
6
5
0
8
7

 

shkakton lëndimet të lehta trupore në atë mënyrë që pasi i pandehuri D.D, paraprakisht e kishte 

vjedhur makinën “G”, në qytetin e P, me të njëjtën largohet në drejtim P.P, ashtu që gjatë ndjekjes 

nga policia rrokulliste me makinën e sipërshënuar, meqë rast gjatë arrestimit nga Policia, i 

pandehuri reziston arrestimin duke e kafshuar policin – të dëmtuarin B.G, në gishta ku si pasojë 

e kësaj këtij të fundit i shkakton plagë të indeve të buta të dy gishtave të shuplakës së dorës së 

djathtë, e që si të tilla bëjnë pjesë në dëmtime të lehta trupore. 

 

-Me çka ka kryer veprën penale, “Sulm ndaj personit zyrtar’’, nga neni 402 par 3 lidhur me par. 

1, të  KPRK-së. 

 

II. Me datën ...., rreth orës ... , në rrugën magjistrale Pejë-Prishtinë, në fshatin D.K e K, pikërisht 

përball separacionit “M”, me dashje e dëmton pasurinë e luajtshme të të dëmtuarit J.K dhe atë 

makinën e llojit “G”, në atë mënyrë pasi që i pandehuri D.D, paraprakisht e kishte vjedhur 

makinën në qytetin e Pejës, dhe deri sa po largohej në drejtimin Pejë-Prishtinë, e si pasojë e 

ngasjes me shpejtësi të madhe gjatë ndjekjes nga policia, rrokulliset me makinë, ku si pasojë e 

kësaj të dëmtuarit i shkakton dëme të konsiderueshme. 

 

-Me çka ka kryer veprën penale “Asgjësim apo dëmtim i pasurisë” nga neni 321 par 1 të KPRK-

së 

Prandaj gjykata në bazë të neneve 2, 4, 7, 17, 21, 38, 39, 40, 42, 69, 70, 76 dhe nenit 402 par 3 

lidhur me par 1 dhe nenin 321 par 1 të KPRK-s, si dhe nenit 364 të KPPRK-së, të pandehurit i 

shqipton: 

 

DËNIM ME BURGIM 

 

I. Të pandehurit D.D, për veprën penale si në pikë -1- të aktakuzë i përcakton dënimin me burgim 

në kohëzgjatje prej 1 (një) vit, i cili dënim do të ekzekutohet pasi që ky aktgjykim të merr formën 

e prerë. 

II. Të pandehurit për veprën penale si pikën II të aktakuzës gjykata i përcakton dënim me burgim 

në kohëzgjatje prej 6 (gjashtë) muaj i cili dënim do të ekzekutohet pasi ky aktgjykim të merr 

formën e prerë. 

Gjykata në kuptim të nenit 76 par.1 dhe 2 nën par. 2.4 të KPRK-së, të akuzuarit i shqipton dënim 

UNIK- dënim me burgim në kohëzgjatje prej 1 (një) vit e 4 (katër) muaj, i cili dënim do të 

ekzekutohet pas plotfuqishmërisë së këtij aktgjykimi. 

III. Obligohet i pandehuri që në emër të paushallit gjyqësor të paguaj shumën prej 20 (njëzet) 

euro, si dhe në emër të tarifës për kompensim të viktimave të krimit shumën prej 20 (njëzet) 

euro, të gjitha këto në afat prej 30 ditësh, nga dita e plotfuqishmërisë së këtij aktgjykimi. 

IV. Të dëmtuarit, B.G, J. V qe të dy zyrtar policor pranë Stacionit Policor në Klinë, dhe J. K, nga  

K K. P, për realizimin e kërkesës pasurore juridike udhëzohen në kontest të rregullt civil. 

A r s y e t i m 

1.Ecuria e procedurës penale 

Prokuroria Themelore në Pejë Departamenti i Përgjithshëm, me datë 06.04.2021, ka ngrit 

aktakuzë me PP//II.nr.../..., ndaj të D.D, nga Komuna e M. për shkak të dy veprave penale Sulm 

ndaj personit zyrtar, nga neni 402 par. 3 lidhur me par 1 të  KPRK-së dhe Asgjësim apo dëmtim 

i pasurisë nga neni 321 par 1 të KPRK-së. 

 

Gjykata ka caktuar disa herë shqyrtimin fillestar por për shkak të mungesës së të pandehurit i 

njëjti nuk ka arritur të mbahet kështu gjykata ka lëshuar urdhërarrest me datën 28.03.2023, andaj 

me datën 25.01.2024, ka mbajtur shqyrtimin fillestar lidhur me këtë çështje juridiko-penale, në 

të cilën prezantuan prokurori i Prokurorisë Themelore në Pejë, Dorian Juniku, i akuzuari D. D 

dhe mbrojtësja e tij e caktuar sipas detyrës zyrtare av.Miranda Avdyli. 

 

Pas leximit te aktakuzës nga prokurori i shtetit i akuzuari lidhur me fajsinë për veprat penale për 

të cilat akuzohet, ka deklaruar se: e ndin veten fajtor për veprat penale me të cilat është ngarkuar, 

jam i penduar thelle për veprën qe e kam kryer, i premtoj gjykatës se ne të ardhmen nuk do të 

përsëris vepra të tilla. Deklaron se pasi tash jam i martuar dhe i kam 3 fëmijë, një e kam te sëmurë 

me leukemi, ndërsa edhe një fëmijë e kam nen përkujdesje, dhe ai djali i vëllait te shoqes time 

ku qe prej moshës 3 vjeçare e mbajë pasi qe atij i kane vdek te dy prindërit ne aksident. 

 

Prokurori i shtetit, lidhur me pranimin e fajsisë nga i akuzuari ka deklaruar se pajtohet me 

pranimin e fajsisë nga ana e të pandehurit, pasi ky pranim i fajsisë është bërë pa presion, me 

vullnet nga i pandehuri, dhe pas konsultimit me mbrojtësen e tij andaj i propozoi gjykatës ta 

aprovoj pranimin e fajësisë nga i pandehuri. Prokurori lidhur me rrethanat lehtësuese dhe 

rënduese ka deklaruar se nga gjykata kërkoj që të njëjtin ta shpall fajtor ta dënoj sipas ligjit si 

dhe ta obligoje ne paguarjen e shpenzimeve të procedurës penale, ndërsa me rastin e përcaktimit 

të llojit dhe lartësisë se dënimit pranimin e fajësisë ta vlerësojë si rrethane lehtësuese, ndërsa ne 

kuptim te dispozitave ligjore te nenit 70 par 2, pika 2.1, 2.2, dhe 2.13, te KPRK-se, si rrethane 

rëndësuese te vlerësoj: Shkallën e lartë të pjesëmarrjes në kryerjen veprave penale ngase këtu i 

akuzuari përveç se ka kryer veprën penale të vjedhjes së veturës G, të cilën kishte vjedhur nga i 

dëmtuari B.G e për të cilën sot është shpall fajtori edhe i është shqiptuar dënimi burgim efektiv 

1 vite e gjashtë muaj,  dhe duke mos u mjaftuar me kryerjen e kësaj vepre penale i njëjti duke 

tentuar qe ti shmanget arrestimit vazhdon dhe kryen veprën penale të Sulmit ndaj personit zyrtar 

policit B.G, i cili ishte ne kryerjen e detyrës zyrtarë dhe në mbrojte të rendit dhe ligjit ashtu qe i 

pandehuri e sulmon te njëjtin duke e kafshuar ne gishtat e dorën ku si pasoje e kësaj të njëjtit i 

shkakton lëndime trupore, e ku përveç kësaj i akuzuari gjate ikjes rrokulliset me makinën e te 

dëmtuarit J.K te cilit i shkakton dëme te konsiderueshme materiale. Shkallen e lartë të dashjes 

ne kryerjen e veprës penale e këtu për faktin se këtu i akuzuari ishte i vetëdijshëm se me veprimet 

qe po i ndërmerre po kryente veprën penale te paraparë me ligje, mirëpo i njëjti edhe përkundër 

këtij fakti e dëshironte qe vepra te kryhet. I akuzuari D.D është recidivist i posaçëm dhe i 

përgjithshme ngase i njëjti është i dënuar për se paku edhe për 10 vepra të tjera penale nga 

Gjykata Themelore në Pejë e të cilat sot ne shqyrtimin fillestar tek gjyqtari Musa Povataj i njëjti 

pas publikimit ne data baze i kishte evidentuar si te tilla. Andaj ngase u tha me lartë e me qellim 

të arritjes se risocializimit dhe rehabilitim të pandehurit D.D konfrom nenit 351 te KPPRK-se, i 

propozojë gjykatës qe për veprën e parë nga neni 402 par 3 te KPRK-së gjykata të njëjtit ti 

shqiptojë dënim me burgim efektiv prej 1 viti, ndërsa për veprën e dytë nga neni 321 par 1 te 

KPRK-së ti shqiptoj dënim me burgim efektiv prej 6 muajve ashtu qe ndaj te njëjtit të shqiptojë 

dënim me burgim te unifikuar prej 1 vit e katër muaj.   

 

Mbrojtësja e të pandehurit av.Miranda Adyli, lidhur me pranimin e fajësisë nga i pandehuri, ka 

deklaruar se pas konsultimit me të pandehurin dhe shpjegimin e mjaftueshëm për pasojat dhe 

benifiet e pranimit të fajësie të cilat i ka parapa KPPRK-ja i mbrojturi im u deklaruar se e pranon 

veprat penale sipas akuzës andaj ne si mbrojtës i mbështesim deklaratën rreth pranimit te fajësisë 

meqenëse  se është kështu gjykatës i propozojmë qe ta aprovojë pranimin e fajësisë dhe me rastin 

vendosjes të ketë parasysh rrethanat lehtësues se i njëjti është treguar i sinqertë në gjykatë e ka 

pranuar fajësinë në mënyrë vullnetare pa asnjë presion se është mbajtës i familjes, gjegjësisht 

baba i 3 fëmijëve dhe kujdestar i një fëmije tjetër, i njëjti ka shpreh keqardhje për rastin e ndodhur 

dhe gjithashtu i ka premtuar gjykatës në të ardhmen nuk do te kryej asnjë vepër penale andaj 

duke pas parasysh thëniet  e lartcekura gjykatës i propozojmë qe konfrom dispozitave te KPPRK-

së dhe KPRK-së ndaj te njëjtit te shqiptoj dënim sa me te ulet dhe atë me gjobe konfrom nenit 

71 te KPRK-se. Si rrethanë lehtësuese të merren mosha e re të pandehurit i cili disa vepra penale 

i ka kryer si i mitur. 

 

2.Vlerësimi i pranimit të fajsisë 

Në shqyrtimin fillestar dhe publik, gjykata, pas dëgjimit të palëve, ka marrë aktvendim me të 

cilin e ka pranuar fajsinë nga i akuzuari D.D, për veprat penale për të cilat është ngarkuar, ngase 

ka konstatuar se janë plotësuar të gjitha kushtet ligjore nga neni 242 par. 1 të KPPRK-së. Në këtë 

aspekt gjykata, ka konstatuar se i akuzuari e ka kuptuar natyrën dhe pasojat e pranimit të fajsisë 

dhe pas njoftimit nga ana e gjykatës lidhur me benifitet dhe pasojat e pranimit të fajsisë, ka 

vlerësuar se pranimi i fajsisë është bërë vullnetarisht nga i akuzuari, se pranimi i fajsisë 

mbështetet në faktet e çështjës që përmban aktakuza dhe se aktakuza nuk përmban asnjë shkelje 

të qartë ligjore ose gabime faktike. 

 

3.Gjendja faktike e vërtetuar: 

Andaj duke u bazuar në këto që u cekën më lartë, gjykata, e ka vërtetuar këtë gjendje faktike: 

-Se i akuzuari i lartëcekur, ka kryer veprën penale “Sulm ndaj personit zyrtar”, nga neni 402 par 

3 lidhur me par. 1, të  KPRK-së, dhe veprën penale  “Asgjësim apo dëmtim i pasurisë” nga neni 

321 par 1 të KPRK-së, në kohën, vendin dhe mënyrën e përshkruar si në dispozitivin I dhe II të 

këtij aktgjykimi. 

 

4.Vendimi për shpalljen fajtor 

Duke u bazuar në këto qe u cekën më lart, gjykata, ka vendosur që të akuzuarin e lartëcekur, t’a 

shpall fajtor për kryerjen e veprave penale sipas aktakuzës së cekur më lart, meqense është 

vërtetuar se i njëjti i ka kryer veprat penale siq edhe vet i ka pranuar sikurse në kohën, vëndin 

dhe mënyrën e përshkruar sikurse në dispozitivin I dhe II të aktgjykimit dhe për të njëjtat është 

përgjegjës. Kjo për faktin se siç e ka pranuar edhe vet, i akuzuari në ditën kritike për të cilën 

akuzohet ka ndërmarrë të gjitha veprimet e cekura në aktakuzë. 

 

5.Rrethanat që janë marrë për bazë me rastin e shqiptimit të dënimit: Me rastin e shqiptimit të 

dënimit ndaj të akuzuarit D.D Gjykata, i ka marrë për bazë të gjitha rrethanat që ndikojnë në 

llojin dhe lartësinë e dënimit, sipas neneve 69 dhe 70 të KPK-së. 

Në këtë aspekt, si rrethanë lehtësuese, mbi bazën e së cilës gjykata e ka shqiptuar dënimin për 

veprën penale sikurse më lart, është fakti se i akuzuari e ka pranuar fajsinë në shqyrtimin fillestar, 

e qe kjo është rrethanë e cila duke i ndërlidh me rrethanat tjera, si fakt se i njëjti është penduar 

për veprën e kryer penale. Ndërsa, gjykata si rrethanë posaqerisht rënduese gjeti dashjen e 

kryerjes së veprës penale si në dy dispozitivat e këtij aktgjykim se i njëjti është recidivist i 

posaçëm dhe i përgjithshme ngase i njëjti është i dënuar për këto vepra penale pasi gjykata sipas 

detyrës zyrtare e ka shikuar në dadabazë, sei pandehuri është dënuar me dënim të plotëfuqishëm 

për këto lëndë vërtetoi se i pandehuri është dënuar me vendim të plotëfuqishëm për këto vepra 

penala nga gjzkatat e ndryshme të Kosovës: 

1. Me P.nr. 135/2018  për vepër penale posedim i paautorizuar i narkotikëve i cili është 

dënuar me gjobë në shumën prej 100 €, me dt. 31.12. 2018,  

2. Me P.nr.60/2021 e dt. 11.08.2021 i denuar për vepër penale posedim i pa autorizuar i 

armëve është i dënuar me gjobë në shumën prej 300 €, 

3. Me P.nr.350/2022 e dt. 06.07.20 për vepër penale kanosje dënim me gjobë 300 €  

4.   Me P.nr. 265/2022 e dt. 05.10.2022 i dënuar për vepër penale vjedhje nga neni 315 par. 

1 të KPRK-së, është dënuar me dënim burgu me kusht 3 muaj dhe dënim me gjobë prej 

300 €; 

5. Me P.nr 330/2021 e dt. 15. 11.2023  për vepër penale posedim i paautorizuar i narkotikve 

i dënuar me gjobë me 600 €; 

6. Me P.nr.683/2021 e dt. 18.12.2023 për veprën penale lëndim i lehtë trupor është dënuar 

me dënim burgu me kusht në kohëzgjatje prej tetë (8) muaj; 

Këto 6 aktgjyme vërtetojnë se i pandehuri D. D është recidivist i veprave penale, ku  gjykata i 

muar si rrethana posaqerisht rënduese për të pandehurin D. D. 

 

6.Shqiptimi i dënimit në harmoni me peshën e veprave penale dhe me shkallën e përgjegjësisë 

penale të akuzuarit dhe qëllimi i dënimit të shqiptuar. 

 

7. Sipas bindjes së gjykatës, dënimi me burgim në kohëzgjatje prej 1 (një) viti për veprën e parë 

dhe dënimi në kohëzgjatje prej 6 (gjashtë) muaj për veprën e dytë ku gjykata i ka shqiptuar dënim 

unik në kohëzgjatje prej 1 vit e 4 muaj burgim i cili dënim do të ekzekutohet pasi që aktgjykim 

të merr formën e prerë, duke i marrë për bazë rrethanat e përmendura më lartë, është dënim i 

drejtë, në harmoni me peshën e veprave penale dhe shkallën e përgjegjësisë penale të akuzuarit. 

Gjykata ka konstatuar se me këtë dënim mund të arrihet edhe qëllimi i dënimit, nga neni 38 i 

KPRK-së, i cili konsiston në parandalimin e të akuzuarit nga kryerja e veprave penale në të 

ardhmën dhe të bëjë rehabilitimin e tij, por edhe (për mundësinë qe të kthehet në një element 

kontribues për vete, familjen dhe për rrethin ku jeton) të parandaloj personat tjerë nga kryerja e 

veprave penale dhe të shpreh gjykimin shoqëror për veprën penale, ngritjen e moralit dhe 

forcimin e detyrimit për respektimin e ligjit. 

 

Vendimi mbi shpenzimet  

Vendimi për shpenzimet e procedurës dhe paushallit gjyqësor është i bazuar në nenin 452 par. 

1 dhe nenit 449 par. 2 të KPPRK-së, ndërsa vendimi për kompensimin e viktimave të krimit 

është marrë, konform nenit 39 par. 3 nën par. 3.1 të Ligjit nr. 05/L-036 për Kompensimin e 

Viktimave të Krimit. 

 

Udhëzimi i palës së dëmtuar për kërkesat pasurore-juridike 

Udhëzimi i palëve të dëmtuara në kontest të rregullt civil është i bazuar në dispozitat e nenit 462 

par 2 të KPPRK-së. 

 

Konform dispozitave ligjore të nenit 76 par.1 dhe 2 nën par. 2.4 të KPRK-së, të akuzuarit i është 

shqiptuar dënimi unik. 

Nga arsyet e cekura më lartë e në bazë të neneve 242 dhe nenit 364 dhe 369 të KPPRK-së është 

vendosur si në dispozitiv të këtij aktgjykimi. 

 

                               GJYKATA THEMELORE NË PEJË-DEGA KLINË 

 DEPARTAMENTI I PËRGJITHSHËM 

P.nr.97/2021 me datë 26.02.2024. 

 

Bashkëpunëtore profesionale                    Gjyqtarja      

Selvije Morina                                                               Sabrije Rraci    

 

KËSHILLA JURIDIKE: 

Kundër këtij aktgjykimi mund të paraqitet ankesë në Gjykatën e Apelit në Prishtinë, në afat prej 

30 (tridhjetë) ditëve nga dita e pranimit të të njëjtit. Ankesa në kopje të mjaftueshme i dorëzohet 

kësaj gjykate themelore. 

